
Coaching tras la furmaziun 

Tge è il coaching tras la furmaziun professiunala dal Grischun?
Persunas ch‘èn pli flaivlas en quai che concerna lur prestaziuns e/u giuvenils cun pauc sustegn tar la tscherna da professiun han adina pli pau-
cas schanzas sin il martgà da plazzas d‘emprendissadi. Malgrà gronds sforzs resta ina plazza da scolaziun savens in siemi nuncuntanschibel u 
daventa realitad pir suenter ina runda supplementara.

Cun il servetsch «Coaching tras la furmaziun professiunala dal Grischun» dat l‘uffizi per la furmaziun professiunala cuntrapaisa.

La devisa è clera: Tgi ch‘è exponì ad in eventual privel da betg chattar ina plazza da scolaziun suenter il temp da scola obligatoric, dovra in 
sustegn cler e sistematic – e quai uschè baud sco pussaivel.

Coaching tras la furmaziun professiunala – per tgi?
Il «coaching tras la furmaziun professiunala» sa drizza a giuvenils ch‘èn en il stgalim superiur e ch‘èn dependents da sustegn professiunal tar il 
process da la tscherna da professiun.

Co pon ins annunziar giuvenils?
Persunas d‘instrucziun dal stgalim superiur pon infurmar la cussegliadra u il cussegliader da professiun responsabel davart giuvenils che dovran 
sustegn. La cussegliaziun professiunala fa ils scleriments necessaris (incl. interess e potenzial) che decidan alura davart l‘admissiun al coaching. 
L‘annunzia definitiva vegn fatga da las persunas da la cussegliaziun professiunala.

Co vegnan accumpagnads ils giuvenils?
Tras la cussegliaziun da professiun, da studi e da carriera vegnan en in emprim pass sclerids ils interess ed il potenzial.

In coach sustegna la persuna giuvna cun mesiras individualas che duain manar ad in contract d‘emprendissadi u a l‘intermediaziun d‘ina autra 
soluziun da cuntinuaziun. Ils coachs gidan oravant tut a tschertgar in fufragnadi u ina plazza d‘emprendissadi.

Ils giuvenils duain survegnir uschè svelt sco pussaivel la pussaivladad d‘agir en moda autodeterminada ed independenta. Premissa è ina colla-
vuraziun intensiva e motivada dals giuvenils. 

